
муқарризи расмӣ ба диссертатсияи Шарифов Саидмурод Раҷабалиевич 

дар мавзуи «Такмили баҳисобгирӣ ва аудити доҳилӣ дар муассисаҳои 

таълимии ғайридавлатй (дар мисоли муассисаҳои таълимӣ ва 

томактабии ғайридавлатии Ҷумҳурии Тоҷикистон)» барои дарёфти 

дараҷаи илмии номзади илмҳои иқтисодй аз рӯи иҳтисоси 08.00.08 -  

Баҳисобгирии муҳосибй ва аудит

Ислоҳоти низоми маориф, ки солҳои оҳир дар Ҷумҳурии Тоҷикистон 

роҳандозӣ мешавад, дигаргуниҳои муҳимро дар шаклҳои таълим ва тарбияи 

томактабӣ ба бор овардааст. Аз ҷумла, дар мамлакат муассисаҳои таълимӣ ва 

томактабии ғайридавлатӣ таъсис дода ва ба фаъолият шуруъ кардаанд. 

Хизматрасониҳое, ки муассисаҳои мазкур пешниҳод менамоянд, барои ба 

сатҳи ҷаҳонӣ баромадани низоми таълим ва тарбияи насли наврас имкон 

медиҳанд.

Рушди муассисаҳои таълимӣ ва томактабии ғайридавлатӣ водор 

менамояд, ки сарчашмаҳои маблағгузории фаъолияти онҳо бозбинй карда 

шаванд, усулҳои нави маблағгузорӣ ва сарфаи маблағҳои сафарбаршуда ба кор 

бурда шаванд, самаранокӣ ва натиҷанокии фаъолияти муассисаҳои мазкур 

таъмин карда шавад. Албатта, дар ноилғардӣ ба ин ҳадафҳо низоми 

баҳисобғирӣ ва аудити дохилй дар муассисаҳои таълимӣ ва томактабии 

ғайридавлатӣ нақши муҳим дорад. Бинобар ин, рушди фаъолияти муассисаҳои 

таълимӣ ва томактабии ғайридавлатӣ пеш аз ҳама бозбинӣ ва такмили низоми 

баҳисобгирии муҳосибй ва назорат (аудит)-и дохилиро талаб менамояд.



Бояд  ̂қайд кард, ки низомҳои баҳисобгирӣ ва назорат, ки то имрӯз дар 

соҳаи маорифи Ҷумҳурии Тоҷикистон ҳамчун анъана истифода мешаванд, 

бештар ба ташаккули иттилоот оид ба пуррагии иҷрои харҷнома (сметаи 

даромад ва хароҷот)-и муассисаҳои таълимӣ ва томактабӣ равона гардидаанд. 

Пешбурди баҳисобгирии муҳосибӣ ва ташкили назорат (аудит) бо чунин шакл 

барои дуруст ҳисоб кардани арзиши аслии хизматрасониҳои таълимӣ, 

идоракунии хароҷот ва назорати онҳо имкон намедиҳад. Бинобар ин, 

баҳисобгирии муҳосибӣ ва аудити дохилӣ дар шакли анъанавӣ дар шароити 

фаъолияти муассисаҳои ғайридавлатӣ мавриди корбурди ҳудро гум кардаанд.

Ҳоло, дар шароити нави фаъолияти муассисаҳои таълимӣ ва 

томактабии ғайридавлатӣ иттилооти дар низоми баҳисобгирии муҳосибӣ 

ташаккулёбанда бояд асоси идоракунии босамари фаъолияти ин муассисаҳо ва 

қабули қарорҳои идоракунии таъсирбахш аз ҷониби роҳбарият ва муассисони 

онҳо гардад. Ҳамаи ин аҳамияти на танҳо баҳисобгирии муҳосибй (молиявй), 

инчунин баҳисобгирии идоракунӣ, баҳисобгирии андоз ва аудити дохилиро 

дар муассисаҳои таълимй ва томактабии ғайридавлатӣ баланд мебардорад.

Марҳилаи нави рушди низомҳои баҳисобгирии муҳосибӣ ва аудити 

дохилй дар муассисаҳои таълимӣ ва томактабии Ҷумҳурии Тоҷикистон 

арзёбии вазъи муосири ин низомҳо ва дар ин асос -  ҷустуҷӯ ва дарёфти 

шаклҳои нави ташкил в'а пешбурди онҳоро, ки бо низоми миллии маориф 

ҳамгиро бошанд, талаб менамояд. Ҳамзамон, тавре муаллифи диссертатсияи 

тақризшаванда таъқид менамояд, низоми баҳисобгирии муҳосибӣ ва ҳисоботи 

молиявӣ дар муассисаҳои таълимй ва томактабӣ бояд бо назардошти 

хусусиятҳои фаъолияти онҳо бо принсипҳои байналмилалй мутобиқ карда 

шавад. Бинобар ин, имрӯз масъалаи такмили баҳисобгирӣ ва аудити дохилй 

дар муассисаҳои таълимй ва томактабии ғайридавлатӣ барои ҳалли худ 

зарурати равиши илмиро ба миён овардааст, ки мубрам будани мавзуи 

таҳқиқотро дар доираи ҳамин диссертатсия тасдиқ менамояд.

Диссертатсияи Шарифов Саидмурод Раҷабалиевич дар мавзуи

«Такмили баҳисобгирӣ ва аудити дохилӣ дар муассисаҳои таълимии

ғайридавлатй (дар мисоли муассисаҳои таълимӣ ва томактабии ғайридавлатии 

Ҷумҳурии Тоҷикистон)» барои дарёфти дараҷаи илмии номзади илмҳои 

иқтисодй аз рӯи иҳтисоси 08.00.08 -  Баҳисобғирии муҳосибӣ ва аудит ба 

бандҳои 1.1. Парадиғмаҳои ибтидоӣ, консепсияҳои бунёдӣ, принсипҳои асосӣ, 

постулатҳо ва қоидаҳои баҳисобғирии буҳғалтерй; 1.6. Мутобиқғардонии 

низомҳои гуногуни баҳисобғирии буҳғалтерй, мувофиқати онҳо ба 

стандартҳои байналмилалӣ; 1.7. Баҳисобгирии буҳғалтерӣ (молиявӣ, 

идоракунӣ, андозӣ, корпоративй ва ғайра) дар корҳонаҳои шакли ташкилй- 

ҳуқуқияшон ғуноғун, ҳамаи соҳаҳо ва сатҳҳо; 1.13. Ташкили баҳисобғирии 

буҳғалтерй (молиявй, идоракунй, андозй, корпоративй ва ғайра) аз рӯи 

сеғментҳо, бизнес-ҷараёнҳо ва сохторҳои таркибй; 3.2. Асосҳои назариявй ва 

методолоғй, вазифагузориҳои мақсадноки аудит ва назорат; 3.9. Инкишофи 

методолоғияи комплексии усулҳои аудит ва назорат мувофиқат мекунад.

Аз муҳтавои дисертатсия бармеояд, ки унвонҷӯ дар таҳия ва омода 

намудани навғониҳои илмй ва нуктаҳои ба ҳимоя пешниҳодшаванда ба 

муваффақияти назаррас ноил гардидааст. Навғонии илмии таҳқиқот дар 

муносибати ҳамаҷониба барои ҳалли масъалаҳои илмй, методй ва амалии 

пешбурди баҳисобғирии муҳосибй, тартибдиҳии ҳисоботи молиявй, ҳисоб 

қардани арзиши аслии ҳизматрасониҳои таълимй ва аудити доҳилии 

фаъолияти муассисаҳои 'Гаълимӣ ва томактабии ғайридавлатй зоҳир меғардад.

Ҷиҳатҳои асосии ифодакунандаи навғонии диссертатсия бо натиҷаҳои

назариявӣ ва амалии таҳқиқот алоқаманд буда, аз муваффақияти илмии
>

унвонҷӯ дарак медиҳанд ва чунин нуктаҳои асосии барои ҳимоя 

пешниҳодшавандаро муайян кардаанд (саҳ. 10):

- заминаҳои назариявӣ ва методолоғии ташкили баҳисобғирй ва 

ҳисоботи муҳосибй дар мактабҳо ва муассисаҳои томактабии ғайридавлатй 

тибқи талабот ва хусусиятҳои фаъолияти онҳо омӯҳта шуда, қонсепсияи 

илмии асоснок таҳия карда шудааст;

- ҳусусиятҳои таҳияи сиёсати баҳисобғирй ва нақшаи кории ҳисобҳо 

дар муассисаҳои таълимии ғайридавлатй мутобиқи талаботи СБҲМ ошқор



карда шуда, равиши намунавии сиёсати баҳисобгирӣ ва нақшаи муносиби 

кории ҳисобҳо барои муассисаҳои мазкур коркард карда шудааст;

- бо мақсади такмили баҳисобгирии муҳосибӣ ва ҳисоботи дохилӣ дар 

муассисаҳои таълимӣ ва томактабии ғайридавлатии Ҷумҳурии Тоҷикистон 

равишҳои амалӣ ва тавсияҳои методӣ коркард ва пешниҳод карда шудааст;

низоми муносиби пешбурди баҳисобгирии ашё, такмили 

ҳуҷҷатнигории амалиёти харид ва истифодаи маҳсулот, ташкили 

баҳисобгирии маводи таълимӣ, воситаҳои асосй ва ашёи камарзиш дар 

муассисаҳои таълимии ғайридавлатӣ вобаста ба талаботи СБҲМ коркард 

шудааст;

- низоми мавҷудаи баҳисобгирии хароҷоти муассисаҳои таълимӣ ва 

томактабии ғайридавлатӣ омӯхта шуда, усулҳои муносиб барои ҳисобкунии 

арзиши аслии хизматрасониҳои таълимӣ барои як таълимгиранда пешниҳод 

карда шудаанд;

- мушкилоти мавҷудаи ташкили назорати дохилй дар муассисаҳои 

таълимии ғайридавлатӣ таҳқиқ шуда, барои ташкили аудити дохилӣ ва 

таъмини самаранокии он низоми муносиби назоратӣ ва санҷишӣ пешниҳод 

карда шудааст.

Унвонҷӯ татбиқи амалии натиҷаҳои таҳқиқоти худро дар бобҳо ва 

парағрафҳои алоҳида мабриди баррасӣ ва арзёбӣ қарор додааст.

Саҳми шахсии унвонҷӯро дар баррасӣ ва ҳалли масъалаи мавриди 

омӯзиш ошкор намуда, муҳимтарин муқарраротро қайд мекунем, ки дорои 

навгонӣ ва аҳамияти илмй мебошанд. Пеш аз ҳама бояд гуфт, ки унвонҷӯ дар 

баробари ошкор намудани ҳусусиятҳои соҳавии фаъолияти муассисаҳои 

талимии гайридавлатӣ дар шароити муосир ва таъсири онҳо ба ташкили 

баҳисобгирии муҳосибӣ (саҳ. 14-29), муайян намудани хусусиятҳои таҳияи 

сиёсати баҳисобгирии муҳосибӣ (саҳ. 29-45), таҳқиқи амиқ ва таҳлили 

интиқодии усулҳои баҳисобгирии ҳароҷот ва ҳисобкунии арзиши аслии 

хизматрасониҳо дар муассисаҳои таълимии ғайридавлатй (саҳ. 45-60), ба 

ҷиҳатҳои амалию методии баҳисобгирии муҳосибй ва муайян кардани



самтҳои рушди баҳисобгирии муҳосибй ва такмили аудити дохилй дар 

муассисаҳои таълимии ғайридавлатй диққати муҳим додааст.

Унвонҷӯ ҳангоми таҳлил ва арзёбии вазъи муосири ташкил ва пешбури 

баҳисобгирии муҳосибй дар муассисаҳои таълимии ғайридавлатй ба 

тафовутҳои принсипалии хусусияти фаъолияти муассисаҳои таълимии 

давлатй ва ғайридавлатй диққати муҳим додааст. Ӯ дуруст қайд менамояд, ки 

принсипҳои ташкили баҳисобгирй дар муассисаҳои давлатй ва ғайридавлатй 

бо хусусиятҳои ташаккули сармоя, захираҳо ва самтҳои фаъолияти онҳо 

муайян карда мешаванд (саҳ. 62). Ба ин хотир, унвонҷӯ минбаъд ҳангоми 

таҳлили ҳолати кунунй ва муайян кардани самтҳои рушди баҳисобгирии 

муҳосибй ва аудити дохилй дар муассисаҳои таълимй ва томактабии 

ғайридавлатй ба ҷанбаҳои мазкур таваҷҷуҳи бештар зоҳир кардааст.

Методикаи баҳисобгирии маводи таълимй, воситаҳои асосй ва ашёи 

камарзишро, ки унвонҷӯ таҳия намудааст (саҳ. 77-95), метавон ҳамҷун натиҷаи 

илмию амалии сазовор ба баҳои хуб арзёбй намуд. Зеро дар тафовут аз дигар 

корҳои илмии мавҷудбуда, ки ба ташкили баҳисобгирии муҳосибй ва аудити 

дохилй дар муассисаҳои соҳаҳои гуногун бахшида шудаанд, дар методикаи 

таҳиянамудаи унвонҷӯ ҷанбаҳои таъсири ҳусусиятҳои истифодаи маводи 

таълимй, воситаҳои асосй ва ашёи камарзиш ба ташкили баҳисобгирии 

муҳосибй ва аудити доҳилй дар муассисаҳои таълимй ва томактабии 

ғайридавлатй баръало ба назар мерасанд. Дар робита бо ин, унвонҷӯ 

хусусиятҳои муассисаҳои таълимии алоҳидаро ба инобат гирифта, тасдиқ 

менамояд, ки бештари захираҳои молиявии муассисаҳои мазкур ба ҳароҷоти 

таълим, баланд бардоштани сифати таълим ва тарбия равона карда мешаванд. 

Дар методикаи таҳиянамудаи унвонҷӯ таъсири хусусиятҳои мазкур ба 

ташкили баҳисобгирии муҳосибӣ ба таври возеҳ инъикос шудааст.

Унвонҷӯ самтҳои такмили ҳисоботи доҳилиро дар муассисаҳои 

таълимии ғайридавлатй муайян карда (саҳ. 112-126), ҳамзамон ба масъалаҳои 

рушди методии ҳуҷҷатгузории амалиёт ва ҷараёни фаъолияти муҳосибй дар



ин муассисаҳо диққат додааст (саҳ. 126-142), ки инро метавон ҳамчун ҷанбаи 

муҳими ифодакунандаи аҳамияти илмӣ ва амалии таҳқиқот арзёбй кард.

Шиносой бо ҷиҳатҳои асосии диссертатсия ва таҳқиқи муҳтавои он 

нишон медиҳад, ки мавзуи таҳқикот дар шароити молиявии имрӯзаи 

муассисаҳои таълимй ватомактабии ғайридавлатии дар Ҷумҳурии Тоҷикистон 

фаъолияткунанда саривақтй ва масъалаҳои гузошташуда ҳалталаб мебошанд. 

Дараҷаи эътимодноқии натиҷаҳои таҳқиқот бо гузаронидани таҷрибаҳо, 

дақиқии маълумот, кифоягии ҳаҷми маводи таҳқиқотй, қорқарди омории 

натиҷаҳои таҳқиқот ва интишорот доир ба мавзуи таҳқиқот тасдиқ мегардад.

Хулосаҳои аз натиҷаи таҳқиқот таҳияшуда, инчунин тавсияҳои амалии 

барои такмили низомҳои баҳисобгирии муҳосибй ва аудити доҳилй дар 

муассисаҳои таълимй ва томактабии ғайридавлатй пешниҳодщуда бо 

далелҳои зарурй асоснок карда шудаанд. Онҳо фарогири натиҷаҳои илмии 

таҳкиқот буда, тавсияҳо оид ба истифодаи амалии натиҷаҳо дар асоси таҳлили 

муносиби маводи таҳқиқотй омода қарда шудаанд.

Ба хулоса ва тавсияҳои амалии арзишманд, ки унвонҷӯ таҳия ва асоснок 

кардааст, аз ҷумла инҳо мансуб мебошанд:

- дар муассисаҳои таълимй сиёсати баҳисобгирии муҳосибй, ки таҳия 

карда мешавад, чун дар дигар соҳаҳои иқтисодй аз фаслҳои муқаддимавй, 

ташқилй-техникй ва методй иборат мебошад. Аз нигоҳи унвонҷӯ сиёсати 

баҳисобгирй дар муассисаҳои таълимй ва томактабии ғайридавлатй бояд 

чунин бандҳоро фарогир бошад: шаклҳои ҳуҷҷатҳои аввалй; ҷадвали фаъолиятN
ё тасдиқи вақти корй; номгӯй ва намуди феҳристҳои баҳисобгирй; нақшаи 

барӯйхатгирй; усулҳои баҳогузории амвол; нақшаи кории ҳисобҳои 

муҳосибии муассисаи таълимӣ; шакл ва равишҳои омодасозй ва пешниҳоди 

ҳисоботи дохилй ва берунй;

- унвонҷӯ тасдиқ мекунад, ки маводи таълимй, ашёи камарзиш ва 

воситаҳои асосй аз ҷумлаи дороиҳое мебошанд, ки дар соҳаи таҳсилоти 

томактабй ва мактабй дорои хусусиятҳои инфиродианд, дар Ҷумҳурии 

Тоҷикистон ягон санади муҳими соҳавй барои тартиби баҳисобгирии ин гуна



дороиҳо мавҷуд нест, бинобар ин, ба муассисаҳои таълимии ғайридавлатӣ 

тавсия дода мешавад, ки барои таснифи дурусти онҳо, ба ҳисоб гирифтани 

ҳаракати онҳо, инчунин ҳисобкунии истеҳлоки воситаҳои асосӣ аз талаботи 

СБҲМ, СБҲМ дар баҳши давлатӣ ва санадҳои меъёрию ҳуқуқии амалкунанда 

истифода намоянд;

- унвонҷӯ дар асоси таҳқиқоти худ барои баҳисобгирии ҳароҷот дар 

муассисаҳои таълимии томактабӣ истифодаи усули оддӣ ва дар муассисаҳои 

таълимие, ки дорои барномаҳои гуногуни таҳсилотӣ мебошанд, усули 

фармоиширо асоснок ва барои истифода пешниҳод кардааст;

- унвонҷӯ тасдиқ кардааст, ки яке аз унсурҳои асосии пешбурди 

баҳисобгирӣ ва назорат дар муассисаҳои таълимии ғайридавлатӣ ин ташкили 

баҳисобгирӣ ва ҳисоботи доҳилӣ аз рӯи барномаҳои таълимй, баҳщҳои 

фаъолият ва зерсоҳторҳо мебошад. Дар доираи баҳисобгирии доҳилӣ 

маълумоти муфассал оид ба фаъолияти ҳар яке аз барномаҳои таълимие, ки аз 

рӯи ҳусусияти дарсҳо, ҳаҷми кор, талабот ба заҳираҳо, арзиши аслии 

ҳизматрасониҳо аз ҳамдигар фарқ мекунанд, омода карда мещавад. Ба 

андешаи унвонҷӯ, ҳисоботи доҳилӣ имконият медиҳад, ки натиҷаҳои 

фаъолияти муассисаи таълимӣ аз рӯи ҳар як самти алоҳида муфассал таҳлил 

карда шуда, дар асоси онҳо қарорҳои идоракунии зарурй қабул карда шаванд. 

Дар ин маврид, унвонҷӯ ду равиши омодакунии ҳисобот оид ба фаъолияти 

зербахшҳоро пешниҳод кардааст (муайянкунии даромади маржиналӣ ва 

ҳисобкунии фоидаи зерсоҳтор). Тибқи тавсияи унвонҷӯ равиши якум барои 

истифодабарандагони доҳилӣ ва равиши дуюм тибқи талаботи СБҲМ (1ҒК8) 

8 «Иттилоот оид ба сегментҳо» ба истифодабарандагони берунӣ таъин 

шудааст;

- ба андешаи унвонҷӯ, Вазорати молияи Ҷумҳурии Тоҷикистон дар 

пойгоҳи ҳуқуқии созмондодаи ҳуд талабот ба мавҷудияти аудити доҳилӣ дар 

муассисаҳои таълимии ғайридавлатиро муайян кардааст, аммо ин намуди 

аудит бо меъёрҳои гузаронидан таъмин нест. Низоми муассири аудити доҳилӣ 

имкон медиҳад, ки як қатор масъалаҳо дар соҳаи идоракунии бизнес-равандҳо



ва хатарҳо ҳалли худро ёбанд. Барои муассисаҳои таълимии ғайридавлатӣ 

ворид кардани аудити дохилӣ ба сохтори зербахшҳо амали зарурӣ буда, бояд 

принсипҳои асосӣ барои ташаккули низоми аудити дохилӣ дар ин муассисаҳо 

мутобиқи стандартҳои байналмилалӣ ба роҳ монда шавад.

Аҳамияти назариявии таҳқиқот дар рушд ва таҳияи васеътари 

муқаррароти назариявӣ ва равишҳои нав дар таъминоти ташкилй-методии 

олоти баҳисобгирй ва аудити дохилй дар муассисаҳои таълимй ва томактабии 

ғайридавлатӣ зоҳир мегардад. Хулоса ва тавсияҳои таҳияшуда ба такмили 

ҷанбаҳои назариявӣ-методологии ташкили баҳисобгирй ва аудити доҳилӣ 

мусоидат намуда, самаранокии татбиқи онҳоро баланд мебардоранд. 

Аҳамияти амалии таҳқиқот аз он иборат аст, ки асосҳои илмй, методологй ва 

амалии ташкили баҳисобгирӣ ва ҳисоботи муҳосибӣ дар муассисаҳои таълимй 

ва томактабии ғайридавлатӣ таҳия карда шуда, хусусиятҳои пешбурди 

баҳисобгирӣ дар асоси талаботи санадҳои меъёрӣ муайян карда шудааст. Дар 

мавриди аҳамияти иқтисодӣ ва иҷтимоии натиҷаҳои диссертатсия бо нишон 

додани тавсияҳо оид ба истифодаи он дар истеҳсолот, бояд қайд қард, қи 

хулоса ва тавсияҳои таҳияшуда зимни таҳияи санадҳои меъёрии дахлдори 

Хукумати Ҷумҳурии Тоҷикистон истифода шуда метавонанд. Ҳамчунин 

натиҷаҳои таҳкикот метавонанд дар мактабҳо, кӯдакистонҳо ва дигар 

субъектҳои таълимии ғайридавлатии соҳаи маориф истифода шаванд. Аз 

ҷумла, натиҷаҳои таҳқиқот дар фаъолияти муассисаҳои таълимии Гимназияи 

хусусии «Кафолат» ва Литсейи касбии техникии сохтмони шаҳри Душанбе 

истифода шудаанд, ки ин бо маълумотномаи дахлдор тасдиқ шудааст.

Ҷиҳатҳои асосии диссертатсия бо мақолаҳои илмии унвонҷӯ дар 

маҷаллаҳои илмй ва маводи конференсияҳои илмию амалии байналмилалй ва 

ҷумҳуриявй ба нашр расида, мавриди муҳокима қарор гирифтаанд. Оид ба 

мавзуи диссертатсия 11 мақолаи илмй бо ҳаҷми умумии 4,2 ҷ.ҷ. (3,2 ҷ.ҷ. аз 

муаллиф), аз ҷумла 4 мақола дар маҷаллаҳои тақризшавандаи тавсиянамудаи 

КОА-и назди Президенти Ҷумҳурии Тоҷикистон нашр шудаанд.



Диссертатсияи тақризшаванда мутобиқ ба муқаррароти низомномаи 

дахлдори КОА-и назди Президенти Ҷумҳурии Тоҷиқистон омода гардида, 

муқаддима ва бахшҳои он - мубрамии мавзуи таҳқиқот, дараҷаи таҳқиқоти 

мавзуи илмӣ, робитаи таҳқиқот бо барномаҳо (лоиҳаҳо) ва мавзуъҳои илмӣ, 

мақсад, вазифаҳо, объеқт ва предмет, фарзия, асосҳои назариявию методологй, 

сарчашмаи маълумот ва пойгоҳи таҳқиқот, навгониҳои илмӣ, нуқтаҳои асосии 

ба ҳимоя пешниҳодшаванда, аҳамияти назариявӣ ва амалии таҳқиқот, дараҷаи 

эътимодноқии натиҷаҳои он, мутобиқати диссертатсия ба шиносномаи 

иҳтисоси илмй, саҳми шахсии довталаби дараҷаи илмй дар таҳқиқот, тасвиб 

ва амалисозии натиҷаҳои диссертатсия, интишорот аз рӯйи мавзуи 

диссертатсия, сохтор ва ҳаҷми диссертатсия ба таври муқаммал моҳияти 

диссертатсияро дар бар гирифтаанд ва асосҳои илмию амалии онро дар сатҳи 

зарурй инъиқос менамоянд. Ғайр аз ин, меъёрҳои дигари диссертатсия нисбат 

ба ҳаҷм, истифодаи ҷадвал ва расмҳо, тартиби нигориши феҳристи адабиёт низ 

ҳангоми навиштани диссертатсия риоя гардидаанд.

Эродҳо доир ба диссертатсия. Дар баробари бартариҳо диссертатсия 

аз қамбудиҳо низ ҳолй нест, қи ба чанде аз онҳо бояд таваҷҷуҳ зоҳир кард.

1. Дар зиқри мавзуи диссертатсия номуайянй мушоҳида мешавад: он ҷо 

ибораи «тақмили баҳисобгирӣ» омадааст ва дар бораи кадом намуди 

баҳисобгирй сухан меравад, номаълум аст. Агар дар зикри мавзуи 

диссертатсия ибораи «баҳисобгирии муҳосибй» таъқид мешуд, беҳтар буд.

2. Дар матни диссертатсия (саҳ. 4, 110) калимаи «молияқунонй» дучор
N

меояд, ки ба андешаи муқарриз бемаврид аст. Агар манзури унвонҷӯ мафҳуми 

русии «финансирование» бошад, ин ҷо истифодаи «молияқунонй» дағал буда, 

шояд «маблағгузорй» маврид дошта бошад.

3. Дар матни диссертатсия ду маротиба ибораи «баҳисобгирии 

муҳосибй ва ҳисобот» (саҳ. 5, 158, 161) дучор меояд, ки ба андешаи муқарриз 

номуайян аст. Хуб мебуд, ки ин ибора дар шакли «баҳисобгирй ва ҳисоботи 

муҳосибӣ» ё «баҳисобгирии муҳосибй ва ҳисоботи молиявй» оварда мешуд.



4. Дар номи параграфи 1.1 -  «Хусусиятҳои соҳавии муассисаҳои 

таълимии ғайридавлатӣ ва таъсири он ба ташкили баҳисобгирии муҳосибй» 

бояд ба ҷои иборат «таъсири он» -  «таъсири онҳо навишта мешуд.

5. Дар нигориши баҳши «Феҳристи адабиёт» корбурди равишҳои 

муҳталиф ба назар мерасанд. Аз ҷумла, ҳангоми нишон додани адабиёти 

рақамҳои 1 ва 2 (ва ба ҳамин монанд, минбаъд низ), баъди зикри насаби 

муаллиф ҷое аломати «вергул» гузошта шудааст, ҷое не. Хуб мебуд, агар 

бахши мазкур дар асоси стандарт (ГОСТ)-ҳои даҳлдор якранг нигориш карда 

мешуд.

6. Замимаи А, ки «Намунаи нақшаи ҳисобҳои баҳисобгирии муҳосибии 

фаъолияти молиявӣ-ҳоҷагии муассисаи таълимй ва томактабии ғайридавлатӣ» 

ном дорад, ҳуб мебуд, агар бо номи «Нақшаи ҳисобҳои баҳисобгирии 

муҳосибии фаъолияти молиявӣ-ҳоҷагии субъектҳои ҳоҷагидории Ҷумҳурии 

Тоҷикистон» ифода карда мешуд, чунки ин нақша -  ҳамон нақшаи расмии аз 

ҷониби Вазорати молияи Ҷумҳурии Тоҷикистон тасдиқшуда (Фармоиши 

Вазорати молияи Ҷумҳурии Тоҷикистон аз 27 майи соли 2011, № 41) мебошад ва 

дар он ягон ҳисоби мушаҳҳас, ки танҳо ба муассисаҳои таълимӣ ва томактабии 

ғайридавлатй мансуб бошад, нишон дода нашудааст.

Камбудиҳои номбаршуда ҳосияти тавсиявй дошта, ба сифат ва арзиши 

илмии диссертатсияи такризшаванда таъсир нарасонидаанд.

Хулоса. Диссертатсияи Шарифов Саидмурод Раҷабалиевич дар мавзуи 

«Такмили баҳисобгирӣ ва аудити доҳилӣ дар муассисаҳои таълимии 

ғайридавлатӣ (дар мисоли муассисаҳои таълимӣ ва томактабии ғайридавлатии 

Ҷумҳурии Тоҷикистон)», ки барои дарёфти дараҷаи илмии номзади илмҳои 

иқтисодӣ аз рӯи иҳтисоси 08.00.08 -  Баҳисобгирии м)ос,осибӣ ва аудит 

пешниҳод гардидааст, ба меъёрҳои муқаррарнамудаи «Тартиби додани 

дараҷаҳои илмӣ» оид ба омода намудани диссертатсия барои дарёфти дараҷаи 

илмии номзади илм ҷавобгӯ буда, дар сатҳи зарурӣ омода гардидааст ва 

таҳқиқоти илмии ба итмомрасида мебошад.



Автореферати диссертатсия мақсад ва муҳтавои асосии таҳқиқотро 

инъикос намуда, тибқи талаботи мавҷудбуда таҳия карда шудааст.

Ҳамин тариқ, диссертатсияи Шарифов Саидмурод Раҷабалиевич ба 

талаботи бандҳои 31, 32, 33 «Тартиби додани дараҷаҳои илмӣ» ҷавобгӯ буда, 

муаллифи он сазовори дарёфти дараҷаи илмии номзади илмҳои иқтисодӣ аз 

рӯи ихтисоси 08.00.08 -  Баҳисобгирии муҳосибй ва аудит мебошад.

Муқарризи расмӣ; 

номзади илмҳои иқтисодӣ, дотсент, 

мудири қафедраи баҳисобгирии муҳосибй 

ва аудити Донишгоҳи байналмилалии 

сайёҳй ва соҳибқории Тоҷиқистон Каримов Б.Ҳ.

Суроға: 734055, ш. Душанбе, хиёбони Борбад, 48/5 

Тел: (+992) 907-90-82-10, Е-та!!: ЬаЬо^игкапт@таП.ги

Имзои номзади илмҳои иқтисодй, дотсент 

Каримов Б.Ҳ.-ро тасдиқ меқунам:

Сардори раёсати қадрҳо ва қорҳои махсуси

Донишгоҳи байналмилалии сайёхй ва

сохибқории Тоҷиқистон Ҷураев Ш.Н.


